4. fundur aðalstjórnar Umf. Selfoss 

haldinn í Tíbrá miðvikudaginn 3. nóvember 2010 kl. 19:00.
Mætt: Grímur, Hansína, Jóhannes, Sandra, Örn, Helgi, Hallur, Magnús, Ófeigur og Sveinbjörn (knattspyrnud.). Sveinn, Guðmundur, Birgir, Þórdís og Bryndís boðuðu forföll.
Dagskrá:

1.
Bréf frá N1 með hugmynd um samstarf

Rætt um hugsanlegt samstarf við N1 sem fælist m.a. í því að félagið safnaði korthöfum og fengi ákveðna upphæð fyrir hvern. Síðan visst fyrir hverja úttekt korthafa. Korthafar nytu jafnframt ákveðinna afsláttarkjara. Samþykkt að hver deild fyrir sig ákveði hvort hún vilji fara út í þetta samstarf.

2.
Rekstraryfirlit íþróttavallar

Lagt fram rekstraryfirlit yfir fyrstu tíu mánuði ársins ásamt endurskoðaðri áætlun 2010. Upplýsingarnar verða sendar Sveitarfélaginu og notaðar við gerð fjárhags-áætlunar og nýs samnings fyrir 2011. Einnig var sagt frá fundi samráðshóps og fyrirhuguðum framkvæmdum á vallarsvæðinu á næsta ári.
3.
Önnur mál

a) Félagatal 1. des 2010 v/úthlutunar styrkja o.fl. Deildir hvattar til að skila inn leiðréttu félagatali fyrir 1. desember til að hægt sé að ákvarða úthlutanir barna- og unglingastyrks og lottós.

b) Umsóknir í Afreks- og styrktarsjóð Umf. Selfoss og Árborgar. Frestur til að skila inn umsóknum í sjóðinn er 5. desember.

c) Úthlutanir úr verkefnasjóði HSK. Lagt fram yfirlit yfir úthlutanir 2010.

d) Staða búningamála. Rætt um samstarfssamning Umf. Selfoss, Hummel og Sportbæjar. Samkvæmt samningi á Hummel að hafa til sölu í Sportbæ allar stærðir af félagsgöllum. Mikil óánægja kom fram með að gallarnir væru ekki til í öllum stærðum og fráleitt að þurfa að bíða í allt að 5 mánuði eftir að úr því yrði bætt. Ákveðið að leita eftir fundi með Hummel þar sem þessi mál yrðu rædd og núverandi samningur endurskoðaður
e) Húsnæðismál í Gagnheiði. Framkvæmdastjóri sagð frá stöðu mála. Ákveðnir aðilar hafa gert kauptilboð í núverandi húsnæði ásamt rými við hliðina sem þeir hyggjast gera upp. Vilja þeir gera nýjan leigusamning við Sveitarfélagið þar sem allt rýmið yrði notað undir júdó og taekwondo. Málið er í vinnslu á milli þessara aðila.

f) Mótokrossdeild. Sagt frá erindi sem var sent Sveitarfélaginu þar sem farið var fram á að deildin fái að nýta fjárveitingu þessa árs vegna mótokrossbrautar til viðhalds og tækjakaupa.

g) Sala á dvd-diskum – kynning á Suðurlandi. Lögð fram hugmynd fyrirtækis um þátttöku Umf. Selfoss í kynningardiski og sölu diska til kynningar og fjáröflunar. Ákveðið að félagið sem slíkt taki ekki þátt í þessu. Þær deildir sem hafi áhuga á að selja diska í fjáröflun hafi samband við framkvæmdastjóra.

h) Þátttaka í jóla- og markaðstorgi. Formaður sagði frá því að félaginu byðist að taka þátt í jóla- og markaðstorgi sem haldið verður í bæjargarðinum. Ákveðið að taka þátt í verkefninu. Þær deildir sem hafa áhuga á að vera með hafi samband við framkvæmdastjóra.
i) Ljósritunarvél og húsgögn. Framkvæmdastjóri sagði frá myndarlegri gjöf PricewaterhouseCoopers á Íslandi til félagsins, en fyrirtækið gaf m.a. notaða ljósritunarvél og húsgögn í félagsheimilið Tíbrá. Flytjandi lánaði félaginu  flutningabíl endurgjaldslaust. Eru báðum þessum aðilum þakkaðar höfðinglegar gjafir.
j) Skiptimarkaður. Rætt um að hafa skiptimarkað í Tíbrá einhvern laugardaginn þar sem fólk geti skipst á lítið notuðum íþróttafatnaði, íþróttaskóm o.fl.

k) Bikarleikur í handbolta. Hallur sagði frá næsta bikarleik Selfoss sem verður í Vallaskóla 12. nóvember kl. 19:00.

Fleira ekki tekið fyrir. Fundi slitið kl. 20:00. 
ÖG/SDG
Næsti fundur aðalstjórnar: 
Miðvikudaginn 8. desember kl. 19:00-20:30

